
PERDANA LIBRARY 
PERDANA LEADERSHIP FOUNDATION 

NEWSPAPER CLIPPING 

Newspaper Berita Harian 

Date 8/1/2011 

Tuduhan melulu tanpa 
siasatan tak wajar: Najib 
Pertemuan PM, Nik Aziz hormati jemputan Sen Paduka 
Oleh Johari Ibrahim 
jib@bharian.com.my 

PUTRAJAYA: Datuk Se-
ri Najib Razak berka-
ta, adalah tidak wajar 

membuat tuduhan melulu 
berkaitan dakwaan disebar-
kan mengenai seorang men-
teri yang didakwa terbabit 
dalam jenayah perkosaan 
pada 2007. 

"Kita tidak boleh membuat 
tuduhan terhadap seseorang 
tanpa siasatan," kata Perda-
na Menteri pada sidang me-
dia di pejabatnya, di sini se-
malam ketika diminta me-
n g u l a s m e n g e n a i s a t u 
tuduhan berat yang dilem-
parkan ke atas seorang ang-
gota Kabinetnya. 

Kelmarin, Menteri Penera-
ngan, Komunikasi dan Ke-
budayaan, Datuk Seri Dr 
Rais Yatim menafikan beliau 
terbabit dalam jenayah itu 
dan semua dakwaan lain 
yang dilemparkan penulis 
blog dan parti pembangkang 
yang disifatkannya fitnah 
dan wajar disiasat mengikut 
lunas undang-undang nega-
ra. 

Tanpa menyebut nama ma-
na-mana anggota Kabinet, 
Najib berkata, apa yang di-
dakwa itu berlaku pada 2007, 
tetapi mengapa baru seka-
rang ia dibangkitkan. 

"Beliau sudah membuat 
kenyataan (penafian) serta 
berpegang kepada kenyataan 
itu dan sedia untuk disiasat, 
jadi biarlah proses itu ber-
jalan. Kita tidak boleh mem-

buat andaian dan memutus-
kan apa-apa kecuali jika satu 
siasatan dijalankan," kata-
nya. 

Mengenai kehadirannya 
pada satu majlis di Istana 
Terengganu, Kuala Lumpur 
yang turut dihadiri Mursyi-
dul Am PAS, Datuk Nik Aziz 

Nik Mat, 24 Disember lalu, 
Perdana Menteri berkata, ia 
atas jemputan Yang di-Per-
tuan Agong, Sultan Mizan 
Zainal Abidin. 

"Saya dan rakan pimpinan 
lain, termasuk daripada PAS 
menghormati jemputan Yang 
di-Pertuan Agong. Sebab itu-

lah kami hadir... itu saja, tak 
ada apa-apa nak komen lagi. 
Kita perlu hormat persefa-
haman berkaitan pertemuan 
dengan Yang di-Pertuan 
Agong yang mahu ia sebagai 
pertemuan tertutup, jadi sa-
ya hormati permintaan itu," 
katanya. 


